
AFARROA

Gure senide zaharrena

San Ferminetan da. Nafarrek nafarren tankera egiten dute festa
ere: bizi, alai haundikiro, nabarmen. Denetarako dira beroak nafa-
rrak. Inciz baino beroagoak izan dzitezke, gainera, aurtengo San
Ferminak- s

Izugarri aldatzen ari da Nafarroa azken urteotan.

Nafarroa, bere euskaltasuna galtzen ari dela ohartu da. Bere nor-
tasuna eta askatasunaren irudi eta gordairu bezala gordetzen ditu
bere antzinako lege zaharrak. Bere askatasuna eta nortasuna gorde-
tzeko molde egokiagorik ez duen bitartean gogor eutsiko die Nafa-
rroak bere foruei.

Ber-euskalduntzeari ekin dio Nafarroak azken urteotan. 22 ikasto-
la baditu, d koz. baldurik. Aspaldidanik euskara galdurik
den herrietan ere bai: Tutera eta lizarra lekuko. Jende multzoa ari da,
han eta hemen, euskara ikasten.

Euskara, Nafarroaren altxorra dela esan du Diputazioak. Bere
altxor ducnez gero gordetzera beharturik direla aitortu du. Beste ho-
rrenbeste adierazi du apezpikuak.

“Kultura eta kondaira aldetik Nafarroak duen ondasunetako bat
euskara da. Aspaldidanik eman zaio euskarari “Lingua Navarrorum”
izena. Gure arbasoekin lotzen gaituen oroigarri bizia dugu. Baskonia
zaharreko aldietatik hasi eta gure Erresumak izan dituen gorabeherak
zehar, gaur arte iraun du.

“Azken aldiotan, euskarak atzerapen kezkagarria izan du... eran-
tzukizuna guztiona da... gure hizkuntzaren geroari buruz egoki jo-
atu behar dugu.

““Euskara da, hain zuzen, Nafarroak duen kultur-ondasunetan age-
r i! eta bikai koa, bere kondaira zaharrean, garregun efa
geroari begira.

“Fuskarak gure artean dituen oztopoak gogoan izanik, gure gi-
zonek etz kristauek duten kultur-ondasun haundi hau, zaintzen eta
Iantzen lehiaty eta saiatu behar duela uste du Nafarroako Elizak...

“Aberatsa izan, behartsua izan, herri bakoitzak badu aintzinako-

engandik hartutako zibilizazio bat: lurreko bizierak eskatutako era--

kundeak, eta izpirituaren agerpenak... Gizabalicak diren agerpen
hoick galtzea oker haundi litzateke. Hoiek galtzen utziko lutizkeen
herriak, bere izatearen onena galduko luke, eta bizi ren, bizitzeko
arrazoia bera salduko luke. Herrientzat cre balio du Kristok eraku-
tsitako egia honek: Zertarako du gizonak mundu guztia irabaztea,
bere burua galtzen badu?

QOgiz ere bizi da, ordea, gizona. Nekazari herri zena industri herri
bihurtzen ari da. Ogi bila kanpora atera behar izan dute Nafarrek
ia oraintsu arte. Baina bat batean industria sartzeari ekin zion. Kan-
poko etorkinez betetzen hasi zen Nafarrca. Orduan ohartu zen inoiz
baino hobeto euskaldun zela.

Baina eskulan haundike industria bereganatu zuen. Esku bete
lan badu Nafarroak indusfriatze egoki bat egiten. Goralbehera haun-
diak izan ditu hango industriak. Lanik ezak estutzen du berriro
Nafarroa.

Hazkunde egoki bati d ki k ikabideak ere behar ditu.
Autopista aurrera doa. Iritsi behar duen lekuro iritsiko ote?

Bestalde komunikabide urriak eta eskasak ditu Ipar Euskal He-
rriarekiko. Alderdi hau, Diputazioak ahazturik duela, dirudi. Eta go-
goratu denean ere alderdi horren kaltetan gogoratu dela dirudi.

Ondo bizi den jendearentzat atseden eta solas toki bihurtu nahi
du Belagiia. Hango arazoek efa premiek erantzun hori ote dute ja-
torrena?

Bizi da Nafarroa. Urte askotan bizi dadila opa diogu gure se-
nide zaharrenari.

EUSKALDUN ASTEROKOA

(lavel Fedearen sukarraz mintzo

Liburu batzutan egilearen txukun-
-nahia eta itxurakeria aski nabar-
men soma badaitezke ere, beste
buturrera eramaten gaitu Maurice
Clavel-ek bere «Ce que je crois»
liburu berrian. Ez baldarki egina de-
lako, ez. Baina gure mendeko
Isaias bailitzan bero-beroan mintzo
zaigu Clavel, Egiaren egarriak eta
Fedearen segurantziak bizkorturik.
Liburu harrigarri  honek kiskaldu
egiten gaitu, zinez, geure kuntzetik
ateratzen, galda goriz eta ximiko
zorrotzez oratua balitz bezalaxe
(Edit. Grasset, 34,00 F).

Clavel ez da esamesen batete
beldur. Bost axola zaio bere esa-
nak nola hartuko ote diren, moda
eta errazkeria guztiez trufatzen da.
Urte askotan barrena mundutar bi-
deetan gaindi errebelaturik ibilita-
ko gizona, Lip eta 68-Maiatzaren
defendatzaile suharra, «Libération»
eta beste ekintza «gauchistesren
laguntzaile beroa, besterik ere ba-
da: gaurko Clavel, ez lehengoa,
kristaua baita; eta kristau agertu
nahi du bere burua. Oso berandu
arte ez gomertitua, Paulo eta Agus-
tin sainduak gogorazten dizkigu;
eta lehenengoaren hitzak bere egi-
nez, hauxe esaten du: «Ez naiz ni
mintzo, baina Kristo mintzo da ni-
gan».

Aitor hauek, jakina, gaurko Eu-
ropan, eta ezker muturretik jalgiak
batez ere, zeharo bitxi gertatzen
zaizkie eskertar ofizialei, Lacan-ek
behin  «progresista estacionario»
deitu dituen horiei. Clavelen libu-
rua probokazio hutsa da, herronka
hutsa; mila aldiz gogorragoa, ene
ustez, modako dogmakeria eta por-
nokeria guztiak baino. Clavel kon-
trakarrean dator osoki; eta zaku
berean sartzen ditu gaur sasi-bide-
tzat jotzen dituen guztiak. «Sorbo-
na-ko marxo - husserlo - heidege-
rriano - sartro - freudo - structura-
lo - nietzscheo - marxisme» bataia-
tuak. Errespeturik? Batere ez! Cla-
vel ikonoklasta da.

Kontrakarrean  dator, hasteko,
«kristau aurrerazale» delakoei bu-
ruz: lls ont si peur d'étre les der-
niers chrétiens, qu'ils seront les
derniers marxistes!» (101). Euska-
raz esanda, hain dira beldur azke-
neko kristauak gertatzeko, azkene-
ko marxistak izanen direla. Marxis-
ten eta kristauen arteko «elkar-hiz-
keta» horiek eskarniatzen ditu ezin
gupidagabekiago; eta kristau «pro-
gre» delakoen aurkako irdinetan ez
da txikikeriatan gelditzen: «Il y aura
toujours une avant-garde d'Eglise
pour relayer |'arriere-garde du Mon-
a l'instant méme ou elle s’évapore!
Pareils aux résistants de 1945, ils
découvrent Marx quand c'est mort,
le prolo quand il est bourgeois, la
lutte de classes quand elle est
devenue foire d'empoigne de cing
a six catégories sociales...!» (10).

«Opio» iruditzen zaio marxismoa,
«mito», nik dakita zer besterik?
(= le marxisme est un opium, un
mythe, une projection, un phantas-
me), 177); eta marxismo «zuzen»ari
buruzko «<okerkuntza» famatuetan
ez du mendrenik ere sinesten: Prou-
dhon-ek, gogorazten digu, 1844ean
(eta stalinismoa baino lehentxeago,
beraz, alajainetan!) hitz hauek izki-
riatu zizkion Marx-i: «zure pentsa-
kerak beldurtu egiten nau gizonen
askatasunaz oroitzen naizelariks.
Clavelek, horretara, osoki arbuia-
tzen du marxismoa; ez puntu ho-
netan edo hartan bakarrik, ez es-
kuin aldetik; baina halaz ere gizar-
tearen alienatzaile nagusitzat dau-
ka, eta «azken pozoina» deitzen du
(= le dernier poison, 198).

Kontrakarrean ere, guztiz, «filo-
sofi kristau» guztiei buruz. Fedea
bizi egin behar dela uste baitu
Clavelek, Jainkoaren deiari erantzu-
nez; ta ulertu eta zaldu nahi guz-
tietatik urrun. Nortu egin behar da
Jesukristo. Kant-en ekarria betira-
kotzat joaz, kristautasunaren «azal-
pen» eta apologetika guztiak gai-
tzesten ditu. Fedea adimenetik at
dago. Fedea adimera bildu nahi
izatea, hain zuzen, Fedea hiltzea
da. Mistikoek bezala izkiriatzen du
Clavelek, eta mistikoek bezala si-
nesten: harrigarriak dira honi bu-
ruz, mistikoetatik kanpo bederen,
Fedearen eta setsu-amodiaren ar-
tean Clavelek egiten dituen pare-
keta ausartak. Urrun gaude «Ce que
je crois» honetan «haragikerien»
arbuio errabiatuetatik! Bertago sen-
ditzen dugu Nietzsche, Pla-y-Deniel
zena baino!

Kontrakarrean ere Clavel egun-
go munduaren gaitzaren giltzarriaz:
egilearen iritziz Jainkoa falta du
gaurko gizadiak, baina ez omen du
aitortu nahi: «pour ne point avouer
qu'on a tout perdu avec Dieu, et
d'abord soi-méme, on s’en prend
a n'importe qui et a n'importe
quoi» (183). Bideak erratu bakarrik
ez, beraz: helburua bera da hutse-
gina Clavelen ustez; gizona bere
baitara dezakeen bakarra Jainkoa
baita. Baina «Jainkoa» esanez, Je-
sukristo bera aipatu nahi du Cla-
velek.

Nori ez zaio hizkera hau ezinago
harrigarri gertatzen? Zenbait apai-
zen predikuak entzunda, nor da Je-
sukristoren mezuaz eta esperantzaz
mintzo, eta nor besterenaz? Badaki
Clavelek: «Ez naiz ni gauza — dio
eta ez dut egin behar ere, jesuita
horren bidea hartzeko; Hegel-en
mezua salbatu nahiago baitu berak
bere lagunurkoaren arimak baino...
Hegelen fedea, ordea, atxiki edo
lortu nahi dutenek, aski dute Aita
agurgarri horrengana joatea» (63).

Baina Clavel, Agustin bezala, ez
da gizon txintxo istilu-gabe horie-
tako bat. Clavelek ezagutuak ditu
mundua eta loria, bidaiak eta atse-
ginak; eta ez du izkutatzen. Bere
ondokoei beharbada min emateko
moduan («je ne comprenais pas ce
qui l'avait retenue (bere emaztea,
alegia) auprés de cette vieille lo-
que - méchante», 10), gorri-gorrian,

bere mila amodioez mintzo da au-
sarki: «femmes, femmes...» (238).
Harrokeriarik gabe aipatzen ditu
bere arrakestak sail horretan: ez
bide ditu urri izan! Eta egoki min-
tzo da beti, jator, egiazki. Gauza
bera bere nobelez eta antzerkiez.
Gaur 54 urte dituelarik, ezagutua
du munduaren loria, gizon handien
adiskidetasuna  (hunkigarria Mau-
riac-i buruz diona). Bihotzez ere, eta
espanturik gabe, izkiriatzen du be-
rak jasandako erialdiaz: luzaz gai-
sorik egon ondoren gomertitu da
idazlea, nahiz gaisoaldi horretan
«sekula ez» Jainkoaz oroitu.

Pascal du maiteenik agian, eta
askotan aipu; baita Kierkegaard,
Unamunoren «anaia bizkia». Michel
Foucault-en pentsamenduari jarrai-
tzen zaio bertatik, Frantziako inte-
lektual asko bezala; Foucault oso
inportantea izan daitekeela sinetsi-
rik (ikus «Magazine Littéraine»ren
banako berezia, Foucaulti buruz,
n.° 101, 1975-ko Ekainekda; 6,00 F).

Eta gure giro itsu geldian (ideiei
buruz ari naiz) ezin aproposago da-
tor hori guztia.

Ezen, funtsean, zerk bultzatu ote
ditu Clavel eta Garaudy ezin des-
berdinagook, guztiz modaren kon-
trakarrean, iturri beretik edatera?
Zer gertatzen da Europako «intelli-
gentzian»? Zer adierazten du honek
guztiak?

LARRESORO

Unibertsitateaz

Euskal Herrian Unibertsitate
bat izatea izan da urtez urte, be-
launez belaun hainbat euskal
ikasleren ametsa.

Amets horietan, batzuek, bene-
tako euskal unibertsitate nahi
dute hizkuntzaz eta kulturaz; bes-
te batzuek nahikoa dute alde geo-
grafikoaz bakarrik. Edozelan ere,
ametsak amets, zapuztu egiten
dira iratzartzerakoan. Eta hainba-
tek, urtero, goizean maletak egi-
nez, Paris, Madrid, Bordele, Sala-
manca, Valladolid edo beste lu-
rraldetako bideetatik abiatu beha-
rra izaten dute.

Euskal Herriko Unibertsitate
ofizial bakarra 1968an eraikitako
Bilboko Unibertsitatea da, zien-
tziak, ekonomikak eta midikuntza
irakasten dituelarik. Gainerako
guztiak pribatuak dira. Honela
Bilboko Jesuiten Deustukoa, Do-
nostiko EUTG eta ESTE, eta Irui-
neko Opus Deitarren Nafar Uni-
bertsitatea.

Euskal Herriak, euskal ikasle-
goak, unibertsitate bat behar du:
unibertsitate orokorra eta herri-
koia. Eta batez ere «Letras»ko fa-
kultatea.

Behar izana argi ageri da. Zer-
gatik, ordea, ez eraiki?

Euskal unibertsitatea lortuko
bagenu, euskal filologia izango
genuke. Adibidez, Katalanek be-
roiena duten bezala (aspergarria
da, beti Katalunyara begira eta
beren atzean ibili beharra!). Geu-
re problematikan barrenago dau-
den zenbait ikastaldi izatea zuze-
nago lortuko genuke.

Eta, batez ere, euskal ikasle
guziok elkartuagoak bizik ginate-
ke, eta ez, oraingo egoera lotsa-
garrian (mapa bat baino ez da
behar ohartzeko) bizkaitarrak Sa-
lamankan (390 km.ra), giputz eta
arabarrak Valladoliden (300 km.-
ra) eta nafartarrak Zaragozan
(175 km.ra).

Euskal ikasleen amets hura
ezin eder eta beharrezkoagoa da.
Baina ametsetatik oroimena eta
itxaropena bakarrik gelditzen da.

Joseanjel Garaizar

EGUN
EGUNGOA

Ez esan, gero!

Hona non heranegun ja-
so liburua: «Gizona abere
hutsa da».

Baita hori ere! Abere-
tzat garabilzkitenen bela-
rrietara iristen bada be-
rria, gureak egin du!

Daniel Ibargoiti

JABEA:

Nafarroa, eta Ara-

Kantaurl
goiko Kaputxinoek.

Burlada, Kale Nagusia, 50-1
Dcnostia, Okendo, 22

Telf. 41-9588
Ondezkaria: Kaietano Ezelza
Iturriza

ARPIDE SARIA:
Barruan 400 pezeta
Korreo batasune-

tako herrietan 620 pezeta
Atzerrietzko -bes-

te herrietan 460 pezeta
Airez Aldez aurre-

tik galdetu

Salmenta (ale

bakoitza) 10 pezeta

Moldiztegia eta ldazkola:
«Gréficas Navasal»
A. Adoain, 1. IRUIREA
D.L.: NA. 80-1963






